Տ Ե Ղ Ե Կ Ա Ն Ք
«Հայաստանի Հանրապետության կառավարության 2002 թվականի հունիսի 29-ի N 867 որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի  կապակցությամբ շահագրգիռ նախարարների առարկությունների և առաջարկությունների վերաբերյալ
	Առարկության,առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարար

	1. Առաջարկում ենք հանել Նախագծի 1–ին, 3-րդ և 5-րդ Հավելվածների 18-րդ կետերի 1-ին, 2-րդ և 3-րդ ենթակետերը, քանի որ ամբողջությամբ կրկնում են «Լիցենզավորման մասին» ՀՀ օրենքի 29-րդ հոդվածի 1-ին կետի 1-ին, 2-րդ և 3-րդ ենթակետերը, ինչը հակասում է «Իրավական ակտերի մասին» ՀՀ օրենքի 45-րդ հոդվածի 2-րդ կետին:
2. Առաջարկում ենք Նախագծի 5-րդ Հավելվածի 7-րդ կետը համախատասխանեցնել Նախագծի 2-րդ կետին, որով սահմանվում է, որ բարդ լիցենզիա uտանալու համար անհրաժեշտ փաuտաթղթերը կարող են լիցենզավորող մարմին հանձնվել առձեռն կամ փոuտով կամ էլեկտրոնային համակարգի միջոցով` Հայաստանի Հանրապետության կառավարության 2010 թվականի սեպտեմբերի 24-ի «Հանրապետական գործադիր մարմինների կողմից բարդ և Հայաստանի Հանրապետության ֆինանսների նախարարության կողմից պարզ ընթացակարգերով տրվող լիցենզիաներ ստանալու համար անհրաժեշտ փաստաթղթերն էլեկտրոնային համակարգի միջոցով ներկայացնելու կարգը հաստատելու մասին» N 1283-Ն որոշմամբ սահմանված կարգով:

3. Առաջարկում ենք Նախագծի 1–ին Հավելվածի 7-րդ կետի 2-րդ, 3-րդ Հավելվածի 8-րդ կետի 5-րդ և 5-րդ Հավելվածի 6-րդ  կետի 2-րդ ենթակետերը համապատասխանեցնել Պետական տուրքի մասին ՀՀ օրենքի 32 հոդվածի պահանջներին, որի համաձայն պետական տուրքի վճարումը հաստատող փաստաթղթի բնօրինակը, Հայաստանի Հանրապետության կառավարության կողմից այլ բան սահմանված չլինելու դեպքում, պետական տուրքի տեսակի, վճարողի անվան, գումարի փոխանցման բանկային հաշվի համարի և վճարման ամսաթվի նշումով, մնում է պետական տուրք գանձող մարմնում` համապատասխան գործողությունների կատարումը կամ ծառայությունների մատուցումը հաստատող գործերին կցված:
	1. Հայտի մերժման հիմքերի լրամշակման և դրանց` լիցենզավորման պարտադիր պամաններին և պահանջներին համապատասխանեցման պահանջը նախատեսված է Հայաստանի Հանրապետության վարչապետի 2011 թվականի հոկտեմբերի 7-ի N 935-Ա որոշմամբ հաստատված Հայաստանի Հանրապետության առողջապահության նախարարության բիզնես գործընթացների կանոնակարգման միջոցառումների ծրագրի 19-րդ կետով: Բացի այդ, «Լիցենզավորման մասին» Հայաստանի Հանրապետության օրենքի 29-րդ հոդվածի 1-ին մասին համապատասխան` լիցենզավորման մարմինը բացի օրենքով հայտի մերժման համար նախատեսված հիմքերից, կարող է նախատեսել այլ հիմքեր, ինչը և արվել է որոշման նախագծով: Լիցենզիայի հայտի մերժման հիմքերի շրջանակը սպառիչ ամրագրելու նպատակով նախագծով, բացի օրենքով նախատեսված հիմքերից,  նախատեսվել են նաև մի շարք այլ լրացուցիչ պայմաններ: 

2. Առաջարկությունն ընդունվել է:
3. Առաջարկությունն ընդունվել է: 
Ի նկատի ունենալով, որ որոշման նախագծով նախատեսվում է լիցենզիա ստանալու նպատակով հայտերի` նաև էլեկտրոնային համակարգի միջոցով ներկայացնելու հնարավորությունը, որի դեպքում հայտատուները ՀՀ առողջապահության նախարարություն կներկայացնեն  պետական տուրքի վճարման անդորրագրի պատճենը, նախագծում նախատեսվել է էլեկտրոնային համակարգի միջոցով անդորրագրի պատճենի ներկայացման հնարավորություն, իսկ լիցենզիայի հայտը բավարարվելու դեպքում` նաև անդորրագրի բնօրինակը:

	-
2. Ի նկատի ունենալով, որ ՀՀ Կառավարության 2002 թվականի N 867 որոշումը շարադրվել է նոր խմբագրությամբ, լիցենզավորման համար անհրաժեշտ փաստաթղթերը էլեկտրոնային համակարգի միջոցով ներկայացնելու պահանջը նախատեսվել է որպես որոշման կետ և հանվել է որոշմամբ հաստատված կարգերից ավելորդ կրկնություններից խուսափելու նպատակով:
3. Նախագծի` առաջարկության մեջ նշված կետերը խմբագրվել են:


	ՀՀ արդարա-դատության նախարար
	1. Նախագծում «2011» թիվն անհրաժեշտ է փոխարինել «2012» թվով:

Նույն դիտողությունը վերաբերում է նախագծով հաստատվող հավելվածներին:
2. Նախագծի նախաբանում «կետերին» բառն անհրաժեշտ է փոխարինել «մասերին» բառով` նկատի ունենալով «Իրավական ակտերի մասին» ՀՀ օրենքի 41-րդ հոդվածի պահանջները:
3. Նախագծի 1-ին կետի 1-ին, 7-րդ, 9-րդ ենթակետերի, 5-րդ հավելվածի և ամբողջ տեքստի կապակցությամբ հայտնում ենք, որ «Լիցենզավորման մասին» ՀՀ օրենքի 43-րդ հոդվածի 2-րդ մասով նախատեսված «Աղյուսակի» «3. ԱՌՈՂՋԱՊԱՀՈՒԹՅԱՆ ԲՆԱԳԱՎԱՌ» բաժնի 5-րդ կետով որպես լիցենզավորման ենթակա գործունեության տեսակ նախատեսված է միայն բժշկական միջին մասնագիտական և բարձրագույն կրթական ծրագրերի իրականացումը, իսկ բժշկական նախնական մասնագիտական (արհեստագործական) կրթական ծրագրերի իրականացումը նախատեսված չէ:
4. Նախագծի 1-ին կետի 5-րդ, 6-րդ ենթակետերի, 3-րդ և 4-րդ հավելվածների և ամբողջ տեքստի կապակցությամբ հայտնում ենք, որ «Լիցենզավորման մասին» ՀՀ օրենքի 43-րդ հոդվածի 2-րդ մասով նախատեսված «Աղյուսակի» «3. ԱՌՈՂՋԱՊԱՀՈՒԹՅԱՆ ԲՆԱԳԱՎԱՌ» բաժնի 3-րդ կետով որպես լիցենզավորման ենթակա գործունեության տեսակ նախատեսված է կազմակերպությունների, այլ ոչ թե  իրավաբանական անձանց կողմից բժշկական օգնության և սպասարկման իրականացումը: 
5. Նախագծի 1-ին կետի 9-րդ ենթակետի կապակցությամբ անհրաժեշտ է նկատի ունենալ «Իրավական ակտերի մասին» ՀՀ օրենքի 70-րդ հոդվածի 6-րդ մասի պահանջները, որոնց համաձայն` իրավական ակտում կատարվող փոփոխությունների կամ լրացումների ձևը /տեսքը/ պետք է համապատասխանի փոփոխվող կամ լրացվող իրավական ակտի ձևին /տեսքին/: Այդ իսկ առումով «Հայաստանի» բառից առաջ անհրաժեշտ է լրացնել «է)» տառը:
6. Նախագծի 3-րդ կետի կապակցությամբ անհրաժեշտ է նկատի ունենալ «Լիցենզավորման մասին» ՀՀ օրենքի 48-րդ հոդվածի 4-րդ մասի պահանջները, որոնց համաձայն` լիցենզիայի պայմանների ու պահանջների այնպիuի փոփոխությունը, որը uահմանափակում է լիցենզավորված անձի իրավունքները կամ նրա համար նախատեuում է նոր պարտականություններ, ուժի մեջ է մտնում համապատաuխան փոփոխությունը հրապարակելուց ոչ շուտ, քան 6 ամիu հետո, այլ ոչ թե պաշտոնական հրապարակմանը հաջորդող տասներորդ օրը։
7. Նախագծով հաստատվող հավելված 1-ի վերևի աջ անկյունում` «Հավելված 1 ՀՀ կառավարության 2011 թվականի դեկտեմբերի N  Ն որոշման» բառերից հետո լրացնել հետևյալ բառերը.
«Հաստատված է
ՀՀ կառավարության 2002 թվականի
հունիսի 29-ի N 867 որոշմամբ»:

Նույն դիտողությունը վերաբերում է բոլոր հավելվածներին և ձևերին: 

8. Հավելված 1-ի 9-րդ կետում պարզ չէ, ում կողմից պետք է ուսումնասիրվի տեղեկությունների համապատասխանությունը: Բացի այդ, պարզ չէ, թե ինչ «եզրակացության» մասին է խոսքը և ում կողմից է այն կազմվելու:


Նույն դիտողությունը վերաբերում է նաև հավելված 5-ի 15-րդ կետին:

9. Հավելված 1-ի 11-րդ կետն անհրաժեշտ է հանել, քանի որ այն կրկնում է նախագծի 2-րդ կետի դրույթները, ինչը չի բխում «Իրավական ակտերի մասին» Հայաստանի Հանրապետության օրենքի 45-րդ հոդվածի 2-րդ մասի պահանջներից, որոնց համաձայն` իրավական ակտերում պետք է բացառվեն իրավական նորմերի անհիմն կրկնությունները, ներքին հակասությունները:


Նույն դիտողությունը վերաբերում է նաև հավելված 3-ի 18-րդ կետին, հավելված 5-ի 7-րդ կետին:

10. Հավելված 1-ի 12-րդ կետում «կետին» բառն անհրաժեշտ է փոխարինել «մասին» բառով` նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները:

11. Հավելված 1-ի 26-րդ կետն անհրաժեշտ է խմբագրել` նախատեսելով, որ խոսքը վերաբերում է սույն հավելվածի 24-րդ կետին:

12. Հավելված 1-ի 35-րդ կետի 1-ին, 2-րդ և 3-րդ ենթակետերն անհրաժեշտ է հանել, քանի որ «Լիցենզավորման մասին» ՀՀ օրենքի 29-րդ հոդվածով դրանք արդեն իսկ նախատեսված են որպես լիցենզիա ստանալու հայտը մերժելու հիմք: Այս առումով անհրաժեշտ է նկատի ունենալ «Իրավական ակտերի մասին» Հայաստանի Հանրապետության օրենքի 45-րդ հոդվածի 2-րդ մասի պահանջները:


Բացի այդ, «Լիցենզավորման մասին» ՀՀ օրենքի 29-րդ հոդվածի 1-ին մասի 5-րդ կետի համաձայն` լիցենզավորման կարգերով պետք է նախատեսվեն լիցենզիա ստանալու հայտը մերժելու այլ դեպքեր, քան նախատեսված են օրենքով:

13. Հավելված 3-ով հաստատվող Ձև 1 «Լիցենզիա ստանալու մասին հայտի» տեքստում գործածվում են «բուժկազմակերպություն» և «բուժհաստատություն» արտահայտությունները: Այդ առումով գտնում ենք, որ վերոնշյալ ձևում պետք է գործածել մեկ հասկացություն:
Նույն դիտողությունը վերաբերում է նաև Ձև 2-ին, ինչպես նաև «Բժշկական սարքավորումներ մասին տեղեկանք» Ձև 1-ին:

Միաժամանակ վերոնշյալ տեղեկանքի վերնագիրն անհրաժեշտ է համապատասխանեցնել հավելված 3-ի 8-րդ կետի 3-րդ ենթակետի պահանջներին, մասնավորապես` «սարքավորումների» բառն անհրաժեշտ է փոխարինել «սարքավորումներով ապահովվածության» բառերով:
14. Հավելված 5-ի 11-րդ կետի 2-րդ ենթակետի «գ.» պարբերությունում անհրաժեշտ է հստակ նշել, թե խոսքը որ «իրավական ակտերի» մասին է:

15. Բացի այդ, քանի որ նախագծով սահմանվում են հարաբերությունների կարգավորման նոր սկզբունքներ, նոր մոտեցումներ և կատարվում են ծավալուն փոփոխություններ, ուստի այն անհրաժեշտ է ամբողջությամբ ներկայացնել  նոր խմբագրությամբ` նկատի ունենալով «Իրավական ակտերի մասին» ՀՀ օրենքի 70-րդ հոդվածի 6-րդ մասի պահանջները, որոնց համաձայն` եթե իրավական ակտում կատարվում են ծավալուն փոփոխություններ կամ լրացումներ, ապա իրավական ակտը կարող է ամբողջությամբ շարադրվել նոր խմբագրությամբ:
16. Ներկայացված նախագծում առկա են մի շարք անհամապատասխանություններ «Լիցենզավորման մասին», «Իրավական ակտերի մասին» ՀՀ օրենքների, ինչպես նաև հենց Հայաստանի Հանրապետության կառավարության 2002 թվականի հունիսի 29-ի N 867 որոշման հետ: Այդ իսկ առումով անհրաժեշտ է նախագիծն ամբողջությամբ լրամշակել` համապատասխանեցնելով վերոնշյալ իրավական ակտերի պահանջներին:
17. Միաժամանակ հայտնում ենք, որ նախագիծն անհրաժեշտ է համաձայնեցնել նաև ՀՀ կրթության և գիտության նախարարության հետ:
	1. Առաջարկությունն ընդունվել է:
2. Առաջարկությունն ընդունվել է:

3. Որոշման վերնագրի և 1-ին կետի է) ենթակետի համապատասխանեցումը որոշմամբ հաստատված Հայաստանի Հանրապետությունում բժշկական նախնական մասնագիտական (արհեստագործական), միջին մասնագիտական և բարձրագույն (մասնագիտական) կրթական ծրագրերի իրականացման լիցենզավորման կարգի վերնագրին պայմանավորված է ՀՀ վարչապետի 2011 թվականի հոկտեմբերի 7-ի N 935-Ն որոշմամբ հաստատված Հայաստանի Հանրապետության առողջապահության նախարարության բիզնես գործընթացների կանոնակարգման միջոցառումների ծրագրի 19-րդ կետով նախատեսված լինելով:
Միևնույն ժամանակ, վերոնշյալ կետի շրջանակներում մշակվել և շահագրգիռ նախարարությունների հետ համաձայնեցվել է «Լիցենզավորման մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագիծը, որով օրենքը և որոշումը համապատասխանեցվում են, մասնավորապես` օրենքի նախագծով առողջապահության բնագավառին վերաբերող սյունյակում նախատեսվել է նաև բժշկական նախնական մասնագիտական կրթական ծրագրերի լիցենզավորման պահանջը:
4. Առաջարկությունն ընդունվել է:

5. Ի նկատի ունենալով նախագծով կատարվող ծավալուն փոփոխությունները, որոշումը շարադրվել է նոր խմբագրությամբ, ինչի պատճառով նախագիծը փոփոխության չի ենթարկվել առաջարկության կապակցությամբ: 
6. Նախագծով նոր խմբագրությամբ շարադրված որոշման 2-րդ կետի համաձայն` մինչև որոշման ուժի մեջ մտնելը դեղատնային գործունեության, բժշկական օգնության և սպասարկման, ինչպես նաև բժշկական նախնական մասնագիտական (արհեստագործական), միջին մասնագիտական և բարձրագույն (մասնագիտական) կրթական ծրագրերի իրականացման լիցենզիա ստացած անհատ ձեռնարկատերերի և իրավաբանական անձանց համար որոշումն ուժի մեջ է մտնում պաշտոնական հրապարակումից վեց ամիս հետո: Այսինքն` լիցենզիա ստանալու համար դիմող հայտատուները պետք է համապատասխանեն նախագծով ամրագրված պահանջներին, իսկ արդեն իսկ լիցենզավորված իրավաբանական անձինք և անհատ ձեռնարկատերերը պետք է համապատսխանեցնեն իրենց գործունեությունը նախագծով նախատեսված դրույթներին որոշման հրապարակումից հետո` 6 ամսվա ընթացքում:

7. Առաջարկությունն ընդունվել է, սակայն ի նկատի ունենալով, որ որոշումը շարադրվել է նոր խմբագրությամբ, առաջարկության մեջ նշված «Հավելված 1 ՀՀ կառավարության 2011 թվականի դեկտեմբերի N  Ն որոշման» բառերն ընդհանրապես հանվել են` փոխարինվելով «Հավելված ՀՀ Կառավարության 2002 թվականի հունիսի 29-ի N 867  որոշման» բառերով: 
  8. Տեղեկությունների համապատասխանությունը ուսումնասիրվում է Հայաստանի Հանրապետության առողջապահության նախարարի 2011 թվականի հուլիսի 18-ի N 1395–Ա   հրամանով (այսուհետ` հրաման) հաստատված «Առողջապահության բնագավառում լիցենզիա ստանալու համար ներկայացված հայտերի տեղում ուսումնասիրություն իրականացնելու կարգ»-ով նախատեսված անձանց կողմից: Ուսումնասիրության արդյունքների հիման վրա հրամանով սահմանված կարգով կազմվում է արձանագրություն` հրամանով հաստատված ձևին համապատասխան: 

9. Առաջարկությունն ընդունվել է:

10. Առաջարկությունն ընդունվել է, սակայն ի նկատի ունենալով, որ որոշումը շարադրվել է նոր խմբագրությամբ, խմբագրված դրույթի հերթական համարը փոխվել է:
11. Առաջարկության մեջ նշված 26-րդ կետը հանվել է` սահմանելով միասնական պահանջ իրենց գործունեության ընթացքում թմրամիջոցներ կամ հոգեմետ նյութեր պարունակող դեղեր կիրառող և (կամ) բաց են թողող իրավաբանական անձանց և անհատ ձեռնարկատերերի համար:
12. «Լիցենզավորման մասին» հայաստանի Հանրապետության օրենքի 29-րդ հոդվածի 1-ին մասին համապատասխան` «1. Լիցենզիա ստանալու հայտը մերժվում է, եթե՝ ... 5) օրենքով կամ լիցենզավորման կարգերով նախատեսված են այլ դեպքեր»: Վերոնշյալի համապատասխան` լիցենզավորման կարգերով լիցենզիայի մերժման հիմքեր սահմանելիս համապատասխան մարմինը կաշկանդված չէ օրենքով նախատեսվող մերժման հիմքերի շրջանակում հիմքեր սահմանելու պարտականությամբ: Վերջինս, բացի օրենքով հայտի մերժման համար նախատեսված հիմքերից, կարող է նախատեսել այլ հիմքեր, ինչը և արվել է որոշման նախագծով: Լիցենզիայի հայտի մերժման հիմքերի շրջանակը սպառիչ ամրագրելու նպատակով նախագծով նախատեսվել են օրենքով նախատեսված, ինչպես նաև մի շարք այլ լրացուցիչ պայմաններ: 
13. Առաջարկություններն ընդունվել են:
14. Ըստ էության, առաջարկության մեջ նշված «իրավական ակտեր» բառակապակցությունը հիմնականում վերաբերում է գերատեսչական ակտերին: Մասնավորապես` բժշկական նախնական մասնագիտական (արհեստագործական) և միջին մասնագիտական կրթական ծրագրեր իրականացնող ուսումնական հաստատությունները պետք է համապատասխանեն ինչպես որոշմամբ հաստատված կարգով նախատեսված պահանջներին, այնպես էլ ՀՀ առողջապահության նախարարի հրամաններով հաստատված` խմելու ջրին, աշխատավայրերում, բնակելի և հասարակական շենքերում աղմուկին, համակարգիչների անվտանգ օգտագործմանը վերաբերող և այլ սանիտարական նորմերին: Ի նկատի ունենալով վերոնշյալ հրամանների թիվը և որոշման մեջ բոլորի անվանումները նշելու անհնարինությունը, նախագիծը առաջարկությամբ նախատեսված դրույթի կապակցությամբ չի խմբագրվել:
15. Առաջարկությունն ընդունվել է:
16. Ի նկատի ունենալով, որ խոսքը (ինչպես պարզվեց լրացուցիչ ճշգրտման արդյունքում) մյուս կետերով ներկայացված անհամապատասխանությունների մասին էր, ինչպես նաև հաշվի առնելով, որ դրանք հաշվի են առվել տվյալ ամփոփաթերթով, նախագիծը սույն կետի առաջարկության կապակցությամբ չի խմբագրվել:

17. Առաջարկությունն ընդունվել է:
	1. Նախագիծը, ներառյալ` հավելվածները խմբագրվել են առաջարկությանը համապատասխան:
2. Նախագծի նախաբանը խմբագրվել է առաջարկությանը համապատասխան:

-
4. Նախագիծը խմբագրվել է առաջարկությանը համապատասխան:
-
-
-
-
-
9. Ի նկատի ունենալով, որ որոշումը շարադրվել է նոր խմբագրությամբ, առաջարկությամբ նախատեսված դրույթը նախատեսվում է միայն նախագծի հավելվածով հաստատված որոշման 4-րդ կետում: 
-
-
-
13. Նախագծի համապատասխան կետերը խմբագրվել են` նախատեսելով մեկ` «բժշկական հաստատություն» հասկացությունը, ինչպես նաև խմբագրելով տեղեկանքի վերնագիրը, սակայն ի նկատի ունենալով, որ նախագիծը շարադրվել է նոր խմբագրությամբ, առաջարկության մեջ նշված կետերի դասավորությունը փոխվել է:

-
15. Որոշումը շարադրվել է նոր խմբագրությամբ:
-
17. Նախագիծը համաձայնեցվել է ՀՀ կրթության և գիտության նախարարության հետ:


	ՀՀ կրթության և գիտության նախարար
	1. 5-րդ հավելվածի 1-ին կետում <<նախնական /արհեստագործական/ մասնագիտական>> բառերը շարադրել <<նախնական մասնագիտական /արհեստագոր​ծական/>> բառերով, <<բարձրագույն>> բառից հետո ավելացնել <<մասնագիտական>> բառը,    
    2. 2-րդ, 3-րդ և մնացած կետերում <<Բժշկական նախնական մասնագիտական /արհեստագործական/, միջին մասնագիտական և բարձրագույն>> բառերը փոխարինել <<բժշկական կրթական ծրագրեր>> բառերով,
    3.  3-րդ կետում <<ներկայացնելուց>> բառից առաջ ավելացնել <<լիազոր մարմին>> բառերը,
    4.  4-րդ կետում <<չափերով>> բառը փոխարինել <<չափով>> բառով,
    5. 6-րդ կետի 1-ին ենթակետի <<գ>> պարբերությունում <<կրթության որակավորման աստիճանների>> բառերը փոխարինել <<ըստ մասնագիտությունների և որակավորումների աստիճանների>> բառերով,
       6.  6-րդ կետի 1-ին ենթակետի <<դ>> պարբերությունում <<, լրացուցիչ>> բառը  փոխարինել <<առարկայական>> բառով, քանի որ լրացուցիչ կրթական ծրագրերը լիցենզավորման ենթակա չեն: 
      7. 6-րդ կետի 10-րդ ենթակետում  <<ավարտական եզրափակիչ քննությունների հանձնման, տեղափոխման և փոխադրման>>   բառերը փոխարինել <<ամփոփիչ ատեստավորման, ակա​դեմիական շարժունության>>  բառերով,
       8. 6-րդ կետի 13-րդ ենթակետում <<(կրթական դիպլոմի պատճենը)>> բառերը փոխարինել <<(կրթության մասին փաստաթղթի /դիպլոմի/ պատճենը)>> բառերով,
       9. 6-րդ կետի 15-րդ ենթակետում <<պատճենը>> բառից հետո ավելացնել <<կամ լիցենզավորվող իրավաբանական անձի կողմից տեղեկանք կանխիկ դրամով կամ պլաստիկ քարտերի միջոցով դրամական հաշ​վարկ​ներով գործարքներ չիրականացնելու  մասին:>>՝ համաձայն ՀՀ կառավարության  2011 թվականի  հունիսի 2-ի N 741  - Ն որոշման,
      10.  10-րդ կետի 2-րդ ենթակետով  <<լաբորատոր բազայի և ուսումնական տարածքի մասով>>  ներկայացվող  չափաքանակները պետք է  համապատասխանեն  ՀՀ  կառավա​րության 2007 թ. դեկտեմբերի 13-ի <<Հայաստանի Հանրապետության պետական կառա​վարչական հիմնարկների տիրապետմանը, տնօրինմանն ու օգտագործմանը հանձնվող, ինչպես նաև պետական ոչ առևտրային կազմակերպություններին անհատույց օգտագործման իրավունքով ամրացվող տարածքների հաշվարկման նվազագույն նորմատիվները հաստատելու և Հայաստանի Հանրապետության կառավարության 2001 թվականի հունիսի 14-ի N 532 և մայիսի 3-ի N 379 որոշումներն ուժը կորցրած ճանաչելու մասին>> N 1490-Ն որոշմամբ  սահմանված  նորմատիվների  պահանջներին,  
      7. 11-րդ կետի 1-ին ենթակետի <<ա>> պարբերությունում <<կրթական  չափորոշիչներ>> բառերից առաջ ավելացնել <<պետական>> բառը,
      8. 11-րդ կետի 3-րդ ենթակետի <<բ>> պարբերությունում <<սահմանված կարգի>> բառերի փոխարեն շարադրել <<կրթության պետական կառավարման լիազորված մարմնի կողմից հաստատված ընդունելության կարգի>> բառերը,
      9. 11-րդ կետի 4-րդ ենթակետի <<բ>> պարբերությունում հստակեցնել հատկացված տարածքի չափը ուսանողների թվի <<մինչև 960-ի դեպքում>>,
      10. Ձև 1-ում /<<Հայտ լիցենզիա ստանալու մասին>>/ առաջարկվում է <<5. Կրթական գործունեության տեսակը>> տողատակում ավելացնել՝

          ա/ մասնագիտությունը,

          բ/ մասնագիտության դասիչը,

          գ/ ուսուցման տևողությունը,

          դ/ ուսուցման ավարտին տրվող որակավորումը,
        11. Ձև 1-ի 7-րդ կետում <<, լրացուցիչ>> բառը փոխարինել <<առարկայան>> բառով:
        12. Առաջարկվում է հայտի ձևում ամրագրել նաև <<Ուսանողների համակազմի սահ​մանային թիվը>>, ոչ թե ներառել կից ներկայացվող փաստաթղթերի շարքում:
	1. Առաջարկությունը չի ընդունվել` ի նկատի ունենալով, որ առաջարկությամբ նախատեսված տարբերակը չի համապատասխանում «Լիցենզավորման մասին» Հայաստանի Հանրապետության օրենքի 43-րդ հոդվածի 2-րդ մասի աղյուսակի «3.Առողջապահության բնագավառ» բաժնով ամրագրված` կրթական ծրագրերի իրականացմանը վերաբերող  տարբերակին:
2. Առաջարկությունն ընդունվել է:
3. Առաջարկությունն ընդունվել է:

4. Առաջարկությունն ընդունվել է:

5. Փոփոխությունը չի կատարվել` ի նկատի ունենալով, որ առաջարկությամբ նշված ենթակետի «դ» պարբերությամբ նախատեսվում է հայտի ձևում առանձին` «մասնագիտությունը` համապատասխան դասիչով» բառերի նշումը: 
6. Փոփոխությունը չի կատարվել` ի նկատի ունենալով, որ առաջարկությամբ նշված «լրացուցիչ կրթական ծրագրերի ցանկը» բառերը հանվել են նախագծի վերջնական տարբերակից: 
7. Առաջարկությունն ընդունվել է:
8. Առաջարկությունն ընդունվել է:

9. Առաջարկությամբ հղում է կատարվում ՀՀ կառավարության 2011 թվականի հունիսի 2-ի N 741-Ն որոշմանը, որով փոփոխություններ են կատարվել ՀՀ կառավարության 2009 թվականի հուլիսի 9-ի 808-Ն որոշման մեջ: Ընդ որում` վերջինով հաստատվել են Հայաստանի Հանրապետությունում կրթական ծրագրերի իրականացման լիցենզավորման կարգերը, լիցենզիայի ձևերը` բացառությամբ բժշկական միջին և բարձրագույն մասնագիտական կրթական ծրագրերի: 

Հաշվի առնելով, որ ՀՀ առողջապահության նախարարության կողմից լիցենզավորվող գործունեության բոլոր տեսակների, այդ թվում` բժշկական կրթական ծրագրերի լիցենզավորման կարգերում կիրառվում է մեկ ընդհանուր` լիցենզիա ստանալու նպատակով հայտին կից հսկիչ-դրամարկղային մեքենայի գրանցման քարտի պատճենը ներկայացնելու պահանջ, առաջարկության ընդունումը կխախտի կիառվող սկզբունքը, ինչը նպատակահարմար չլինելով, նախագիծը առաջարկության կապակցությամբ չի խմբագրվել: 
10.  Առաջարկությունն  ընդունվել է:
11. Առաջարկությունն ընդունվել է:

12.  Առաջարկությունն ընդունվել է:
13.  Առաջարկությունն ընդունվել է:
14. Առաջարկությունն ընդունվել է:
15.  Փոփոխությունը չի կատարվել` ի նկատի ունենալով, որ առաջարկությամբ նշված «լրացուցիչ կրթական ծրագրերի ցանկը» բառերը հանվել են նախագծի վերջնական տարբերակից: 
16. Առաջարկությունն  ընդունվել է:

	-
2. Նախագիծը խմբագրվել է առաջարկությանը համապատասխան, սակայն ի նկատի ունենալով, որ որոշումը շարադրվել է նոր խմբագրությամբ, առաջարկությամբ նախատեսված դրույթների հերթական համարները փոխվել են:

3. Նախագիծը խմբագրվել է առաջարկությանը համապատասխան:

4. Նախագիծը խմբագրվել է առաջարկությանը համապատասխան:

-

-
7. Նախագիծը խմբագրվել է առաջարկությանը համապատասխան:

8. Նախագիծը խմբագրվել է առաջարկությանը համապատասխան:

-

10. նախագիծը խմբագրվել է առաջարկությանը համապատասխան, մասնավորապես` ուսումնական սենյակների համար սահմանվել է 2,2 քառակուսի մետր, իսկ լսարանների համար` առնվազն 1,3, 1,5, 2,3 քառակուսի մետր տարածք 1 ուսանող/տեղի համար` կախված լսարանի լրակազմից: 
11. Նախագիծը խմբագրվել է առաջարկությանը համապատասխան:

12. Նախագիծը խմբագրվել է առաջարկությանը համապատասխան:
13. Առաջարկությամբ նշված «մինչև 960 և ավելիի դեպքում» բառերից հանվել է «մինչև» բառը:
14. Ի նկատի ունենալով, որ առաջարկության մեջ նշված հայտի ձևում արդեն իսկ նշվում է մասնագիտության մասին` համապատասխան դասիչով, հայտը խմբագրվել է` լրացնելով «ուսուցման տևողությունը» և «ուսուցման ավարտին տրվող որակավորումը» բառերը: Միևնույն ժամանակ նոր խմբագրությամբ շարադրված որոշման «Հայւաստանի Հանրապետությունում բժշկական նախնական մասնագիտական (արհեստագործական), միջին մասնագիտական և բարձրագույն (մասնագիտական) կրթական ծրագրերի իրականացման լիցենզավորման կարգ»-ի 6-րդ կետի 1)-ին ենթակետի գ. պարբերությունից հանվել է կրթության որակավորման աստիճանների վերաբերյալ տեղեկություն նշելու պահանջը:
-

16. Նախագիծը խմբագրվել է առաջարկությանը համապատասխան:

